
Kilen an Ri-Nañinmej eo Ebbōk Memed/Madeakek ilo Ār (Sputum) 

Kōkāāle ilo 8/1/2023

Sputum ej memed ak madeakek eo pokpoke ļoñtak jān ār ko. Ejjab kaplo ak uwur ko jān kabin 
būruōṃ ak uwur jān bọtiṃ.
Eṃṃantata sample in memed/madeakek eo waļọk jān ār im pokpoke ļoñtak in jibboñ tata, ilo aṃ 
rujtok jān aṃ kar kiki ilo boñ.
Ekkā wōt, aer kijoñ kajjitok bwe kwōn aini juon sample in memed/madeakek eo waļọk jān ār, ikijjien 
jilu jibboñ ko rej kij-lokwan-doon. Bōtaab, kwōaikuj ļoor karōk ko kar jiroñ iọk kaki ilo ṃōn taktō/jikin 
jerbal eo kōnke emaroñ āinjuon ñan kajojo ri-nañinmej. 
Naaj lewaj ñan iọk tube eo (ko) ekūriin mejān im ej jikūru im pāāk būļajtiik eo (ko) nien sample eo 
(ko). Kōjerbal juon tube ñan kajojo raan, ñe emōj jiroñ iọk bwe kwōaikuj ae sample ko ikijjien elōñ 
raan ko.
Joñan memed/madeakek jān ār (sputum) eo aikuji ej tarrin juon tii jibuun.

EĻAP AN AORŌK: Ṃokta jān aṃ ebbōk sample in memed/madeakek jān ār, kalōte aṃ būraje 
ñiiṃ/ñiñat ko ñiñatūṃ im rukruk kōn aebōj (ejjab kein kwaļkwoļ loñi ko) ñan kūrkūre loñiiṃ. Jab 
ṃōñā, idaak ak kōbaatat ṃokta jān ae memed/madeakek jān ār (sputum).
Buuļ im bōk kūtwōm ilo ļọñiiṃ im dāpiji jidik innām pokpok im lelōñtak memed/madeakek jān ār ko 
jān ijo eṃwilaļ lowaan ubōṃ. Kwōmaroñ aikuj buuļ bōk kūtwōm jejjo alen im pokpok elōñ alen ñan 
kabwe joñan sample in memed/madeakek jān ār im aikuji. Ñe kwōjjab maroñ pokpok ļoñtak 
memed/madeakek jān ār, kajjioñ emmenono jitiim jān jikin tutu eo ak ainbat in dān eo edu. 
Kōpeļļọke tube eo nien sample im kepaake ñan loñiiṃ. Kaploik memed/madeakek jān ār (sputum) 
ñai lowaan tube eo, jab būrare likin tube eo.
Āliji pokpok im kaplo mae iien etōprak diktata tarrin juon tii jibuun in memed/madeakek jān ār ilo 
tube in ae sample eo (joñan wōt 5 mL ļain eo itulikin tube eo).
Jikūruiki im kapene māj eo mejān tube eo bwe en jab tọọr.
Iri likin tube eo im karreoiki jān būrar in memed/madeakek jān ār, ñe aikuj.
Je jete raan eo im awa eo ae/ebbōk sample ilo jikin kōkaļļe (label) eo ilo tube eo.
Likūt tube eo ñai lowaan pāāk būļajtiik eo nien innām kilōke im sil i.
Likūt sample eo ñai lowaan aij bọọk eo (ejjab ilo freezer eo).
Bōktok ippaṃ sample eo (ko) ñan ṃōn taktō/jikin jerbal eo ñe kwōnaaj rọọltok ilowaan 5 raan ko 
jān aṃ aini sample eo kein (kajuon).

Tube in ebbōk ak ae sample eo ejjeļọk kij ie (lukkuun erreo). Jab kōpeļļọke tube eo mae iien 
kwōpojak in kōjerbale. Jab jibwe lowaan tube eo ak mejān ilo aṃ kōjerbale.

Wāween kōṃṃane: 
Ṃokta jān ebbōk sample – etal ettoļọk jān armej ro jet – pād nabōj ak turin wūntō eo 
epeļļọk. Wāween in enaaj jipañ kōjparok armej ro jet jān kijin TB ko ilo aṃ pokpok. Bōke 
ippaṃ būļajtiik tube eo nien sample – ak jab kōppeļļọke mae iien kwōpojak in kōjerbale.

Kūrļọk Wōpij eo an State Epidemiologist, Jikin TB ilo 
405-426-8710 ñan meļeļe ko reļapļọk ak lotok kōm online ilo

oklahoma.gov/health/tuberculosis.




